
Den 9. februar 2018 

Inatsisartut suleriaasianni  §  37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara: 

 

Naalakkersuisunut apeqqut: 

Nunatsinni Naalakkersuisut avataasiortut saarullinnik qaleralinnik raajanillu sinerissamut 

tulaassisussaatitaanerat pillugu aalajangersaasarput.  

 2014-imiit maannakkumut saarulliit qalerallit raajallu qanoq aannertutigisut 

avataasiortunit tunisassiorfinnut tulassorneqarpat? Taakkulu tunitsivinnut 

tunisinermi aalisartunut qanoq naleqarpat aammalu taakku avammut 

tunineqarnerminni qanoq pissarsissutigineqarpat? 

 Ukioq 2014 Naalakkersuisut Maniitsoq-mut tulaassuisarnissamik aalajangersaapput. 

Suna pissutaava Maniitsumut tulaassuisarnissamik aalajangernermut? aalisakkat suut 

aamma qanoq annertutigisut Maniitsoq-mut tulaanneqarnikuuppat ? 

Aningaasaqarniarnikkut qanoq annertutigisumik Maniitsormiunut iluaqusiippat?   

 Tunup imartaani aalisakkat assigiinngitsut arlallit raajallu aalisarneqartartut 

eqqarsaatigalugit tulaassisussaatitaaneq aallarteqqaarmalli maannakkumut qanoq 

annertutigisut tunisassiorfinnut aamma sumiittunut tulaanneqarpat? 

 Naalakkersuisut tunumut tulaassuisalernissamik pilersaaruteqarpat? 

 Aalisakkat raajallu Nunatsinni suliareqqaarneqaratik avammut tunineqartartut 2014-

imiit maannakkumut qanoq annertutigippat? 

(Inatsisartunut ilaasortaq Mala Høy Kuko, Siumut) 

 

Tunngavilersuut: 

Naalakkersuisuniit nunamut tulaassuinissamik aalajangiisoqarnerata kingornatigut paaserusunnar-

sivoq nunamut tulaassuisarneq qanoq annertutigisumik aningaasatigut inuiaqatigiinnut iluaqutaa-

tigisimanersoq aammalu inuiaqatigiinnut sunniuteqarluarsimanersoq.  

Tunumi suliffissaaleqineq piitsuussuserlu eqqartorneqartoq annertummat kiisalu aalisarnerup 

tungaatigut siuarsaasoqarniarneranut atatillugu aammalu tunumi suliffissanik pilersitsiniarnermut 

atatillugu Naalakkersuisut Tasiilamut aalisakkanik tulaassuisalernissamik pilersaaruteqarnersut 

paaserusunnarpoq.  

Apeqquteqaatimma ullut suliffiusut qulit iluanni akineqareersimanissaat kissaatigaara. 


